[image: image1.png]BASHKIA
TIRANE




   R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M 
Nr. 33 datë 3.05.2019
PËR

DISA SHTESA NË VENDIMET NR. 11, DATË 17.07.2009 TË KËSHILLIT BASHKIAK “PËR NIVELET E MASËS DITORE TË PËRFITIMIT ME TRAJTIM USHQIMOR QË FINANCON BASHKIA E TIRANËS PËR SPORTISTË TË KATEGORISË SË PARË, TË KLUBIT SPORTIV “TIRANA” DHE KLUBIT TË FUTBOLLIT “TIRANA” DHE NR. 50, DATË 20.11.2012, TË KËSHILLIT BASHKIAK “PËR RIORGANIZIMIN E STRUKTURËS ORGANIZATIVE, MIRATIMIN E RREGULLORES DHE NDRYSHIMIN E NIVELIT TË PAGAVE TË KLUBIT SPORTIV “TIRANA”, TË NDRYSHUAR
Në mbështetje të nenit 8 pika 2, nenit 9, pika 1, nënpika 1.1, shkronja “b”, nenit 25, pika 4 , nenit 54, shkronja “ç”, nenit 55, pikat 2 dhe 6, të ligjit nr. 139/2015, “Për vetëqeverisjen vendore”, nenit 113, të ligjit nr. 44/2015, “Kodi i Procedurave Administrative i Republikës së Shqipërisë”, ligjit nr. 79/2017, “Për sportin”, ligjit nr. 68/2017, “Për financat e vetëqeverisjes vendore”, vendimit nr. 441, datë 18.07.2018, të Këshillit të Ministrave, “Për ndryshimin e varësisë së klubit sportiv shumësportësh “Partizani” dhe klubit sportiv “Studenti” nga Ministria e Arsimit, Sportit dhe Rinisë te Bashkia Tiranë”, vendimit nr. 159, datë 21.12.2018, të Këshillit Bashkiak “Për miratimin e programit buxhetor afatmesëm 2019-2021 dhe detajimin e buxhetit të Bashkisë së Tiranës për vitin 2019”, me propozim të kryetarit të Bashkisë, Këshilli Bashkiak
V E N D O S I:
Në vendimet nr. 11, datë 17.07.2009, të Këshillit Bashkiak “Për nivelet e masës ditore të përfitimit me trajtim ushqimor që financon Bashkia e Tiranës për sportistë të kategorisë së parë, të Klubit Sportiv “Tirana” dhe Klubit të Futbollit “Tirana” dhe nr. 50, datë 20.11.2012, të Këshillit Bashkiak “Për riorganizimin e strukturës organizative, miratimin e rregullores dhe ndryshimin e nivelit të pagave të Klubit Sportiv “Tirana”, të ndryshuar, bëhen këto shtesa:
1. Në titullin e vendimit nr. 11, datë 17.07.2009, të Këshillit Bashkiak, pas fjalëve “të Klubit Sportiv Tirana”, shtohen fjalët “klubit shumësportësh “Partizani” dhe klubit sportiv “Studenti”.
2. Nivelet e masës ditore të përfitimit me trajtim ushqimor, të përcaktuar në pikën 1, të vendimit nr. 11, datë 17.07.2009, të Këshillit Bashkiak, të jenë të zbatueshme edhe për sportistët e klubit shumësportësh “Partizani” dhe klubit sportiv “Studenti”.
3. Në pikën 3, të vendimit nr. 50, datë 20.11.2012, të Këshillit Bashkiak, pas togfjalëshit “trajnerët joefektivë”, shtohen fjalët “të klubit shumësportësh “Partizani” dhe klubit sportiv “Studenti”.
4. Efektet financiare që rrjedhin nga zbatimi i këtij vendimi, do të përballohen nga buxheti i miratuar për vitin 2019, i klubit shumësportësh “Partizani” dhe klubit sportiv “Studenti”.
5. Ngarkohen  Drejtoria e Përgjithshme e Promovimit të Qytetit, Drejtoria e  Përgjithshme e Menaxhimit Financiar, Klubi Sportiv Shumësportësh “Partizani” dhe Klubi Sportiv “Studenti”, për zbatimin e këtij vendimi.
6. Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015, “Për vetëqeverisjen vendore” dhe pas konfirmimit ligjor të Institucionit të Prefektit të Qarkut Tiranë.

